
				এই পাতাটির মুদ্রণ সংশোধন করা প্রয়োজন। 
쪽
১৭ মার্চ ১৯২৭
\ર્ડ
কল্যাণীয়েযু
কালিদাস— ডান হাতের আঙলে আঘাত লেগে লেখা খুড়িয়ে চলচে, আর দাক্ষিণাও হারিয়েছে। ঠিক এই সময়েই বসন্ত উৎসবের আহবান । কবির কাছে সে আহবান সৰ্ব্বা গ্রগণ্য । একদিকে লিখে লিখে যাচ্চি অন্ত দিক থেকে অভিনয়ের
পালাও চলচে । দেহে দুঃখ পেলে অনেক সময়ে আমার কলমে রস বেরোয়, খেজুর গাছের দশা আর কি। তোমাদের দাবী পরে শুনব— আপাতত দক্ষিণ হাওয়ার তাগিদটা মেটাই । দাড়ের কাজ আছে চিরদিন— পালের কাজ ক্ষণে ক্ষণে । মনের দুঃখে চুপচাপ ছিলুম— বীণাপাণির শুশ্রুষা স্পর্শ হঠাৎ এসে পৌচেছে। আজ তাকে ছেড়ে দণ্ডপাণিদেব তলব মানতে পারচি নে। এবার উৎসবে কাউকে নিমন্ত্ৰণ করি নি— এখানকার নব শালমঞ্জরীর নিমন্ত্রণমৰ্ম্মর আপনি যদি কানে গিয়ে পৌছয় তো এসো। কিন্তু তোমরা কাজের লোক— হয়তো তোমাদের দরজা বন্ধ । আমাদের উৎসব দোলের পরদিন, শনিবারে— পুৰ্ণচন্দ্র খুব বেশি ক্ষুণ্ণ হবেন না । ইতি ৩ চৈত্র ১৩৩৩
তোমাদের শ্রীরবীন্দ্রনাথ ঠাকুর

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:৫৮টার সময়, ১৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

